
NASIONALE SENIORSERTIFIKAAT-EKSAMEN 
AANVULLINGSEKSAMEN – MAART 2017 

 
 
 

BESIGHEIDSTUDIES: VRAESTEL I 
 

Tyd: 2 uur 200 punte 
 
 
LEES ASSEBLIEF DIE VOLGENDE INSTRUKSIES SORGVULDIG DEUR 
 
1. Hierdie vraestel bestaan uit 10 bladsye en 'n antwoordboekie van 7 bladsye (i–vii). Maak 

asseblief seker dat jou vraestel volledig is.  
 
2.  Haal die antwoordboekie uit die middel van die vraestel en maak seker dit word ingedien. 

Maak ook seker jou eksamennommer is in die ruimte geskryf wat op die antwoordboekie 
voorsien is. 

 
3. Lees die vrae sorgvuldig deur. 
 
4. Alle vrae is verpligtend. 
 Afdeling A (Vraag 1 en 2) moet in die Antwoordboekie wat verskaf is, beantwoord word. 

Afdeling B (Vraag 3, 4 en 5) bestaan uit TWEE groepe korter antwoordtipe vrae (Vraag 4 
en 5) wat in jou antwoordskrif beantwoord moet word. In hierdie afdeling moet Vraag 3 in 
die Antwoordboekie wat voorsien is, beantwoord word. Dit word duidelik in die vraag 
aangedui. 

 
5. Verwys na die gevallestudie wanneer vereis word. 
 
6. Demonstreer insig, waar van toepassing, wanneer vrae beantwoord word. 
 
7. Beantwoord elke nuwe vraag op 'n nuwe bladsy. 
 
8. Nommer jou antwoorde soos wat die vrae op die vraestel genommer is. 
 
9. Jy word aangeraai om besondere aandag aan taalgebruik en die puntetoekenning te gee. 
 
10. Dit is in jou eie belang om leesbaar te skryf en jou werk netjies aan te bied. 

AFDELING A Beantwoord al die vrae in hierdie afdeling in die Antwoordboekie 
wat voorsien is. 

 
VRAAG 1 
 
Dui die mees korrekte antwoord aan deur slegs die letter langs die nommer in die ruimte 
wat verskaf is, te skryf, in die Antwoordboekie wat voorsien is. 
 
1.1 Watter een van die volgende is nie deel van Porter se Vyfkragtemodel nie? 
 

A Vlak van mededinging in die mark 
B Beskikbaarheid van plaasvervangerprodukte 
C Leer-en-groei-perspektief 
D Die mag van kopers 

 
1.2 Wanneer Mr Price se HUB 'n rede vir die ontslag van die interne ouditeur van die 

maatskappy gee, toon hy ... 
 

A onafhanklikheid 
B deursigtigheid 
C maatskaplike verantwoordelikheid 
D 'n wêreldwye bewustheidsbevoegdheid 

 
1.3 Die Wet op ... verseker dat werknemers billik behandel word deur geskikte 

werksure, verloftyd en kennisgewingtydperke vir diensbeëindiging te oorweeg. 
 

A Basiese Voorwaardes van Indiensname 
B Breedgebaseerde Swart Ekonomiese Bemagtiging 
C Beroepsgesondheid en -veiligheid 
D Vaardigheidsontwikkeling 

 
1.4 Die opbrengs wat 'n belegger op 'n geldmarkrekening kan verwag, is ... 
 

A dividende 
B premies 
C rente 
D skuldbriewe 
 

1.5 Indien iemand deel van 'n werwings- en keurpaneel is en versuim om bekend te 
maak dat een van die aansoekers 'n familielid is, word dit beskou as ...  
 
A rowery. 
B binnehandel. 
C 'n botsing van belange. 
D personeelbenutting. 
 

1.6 Wanneer Mr Price se topbestuur verskillende strategieë oorweeg om werknemers te 
verhoed om te bedank, toon dit 'n toewyding aan die ... van werknemers. 

 
A induksie 
B plasing 
C werwing 
D behoud 

1.7 Watter een van die volgende is nie 'n vereiste wanneer 'n werknemer vir wangedrag 
ontslaan word nie? 

 
A Die werknemer was bewus van die reël wat oortree is. 
B Die reël wat oortree is, was geldig en redelik. 
C Die reël is op 'n werkplekforum bespreek. 
D Die reël is konsekwent deur die werkgewer toegepas. 
 

1.8 Mr Price sal die ... -verhouding gebruik wanneer hy verseker dat totale bates die 
totale laste oorskry. 

 
A likiditeit 
B bedryf  
C hefboom 
D solvensie 
 

1.9 Die 360º-prestasiebeoordeling kan die beste beskryf word as 'n hulpmiddel wat ... 
 
A die opbrengs meet wat Mr Price Bpk. in die 2014–2015 finansiële jaar 

verdien het. 
B aan werkgewers en werknemers die geleentheid bied om terugvoering van 

alle relevante partye te ontvang. 
C die bedrag van skadevergoeding evalueer wat van 'n versekeringsmaatskappy 

geëis mag word. 
D die gehalte van goedere wat op die rakke van Mr Price uitgestal is, 

ondersoek 
 
1.10 'n Algemene styging in die prys van goedere gepaardgaande met 'n afname in die 

koopkrag van geld, verwys na ... 
 

A inflasie. 
B beleggings in 'n ander land. 
C belastingontduiking. 
D uitkeerpolisse. 
 

1.11 Watter een van die volgende kan as 'n nadeel van interne werwing beskou word? 
 
A Hoër koste om die werknemer op te lei. 
B Laer werknemermoraal. 
C Gebrek aan innovasie om uitdagings die hoof te bied. 
D Vertroudheid met maatskappybeleide en –prosedures. 
 

1.12 Die bemarkingskommunikasiesamestelling bestaan uit ... 
 
A produk-, verspreiding- en prysbepalingsbeleide. 
B advertensies, persoonlike verkope, verkoopspromosie en publisiteit. 
C bekendstelling-, groei-, volwassenheid- en afnamefase. 
D vervaardiger, groothandelaar, tussenganger en kleinhandelaar. 

1.13 Werkers wat as 'n vorm van arbeidsoptrede niks meer of niks minder doen nie as  
die minimum vereistes wat deur die reëls van die werkplek beskryf word, neem deel 
aan ... 

 
A 'n uitsluiting 
B arbitrasie 
C  volgens-die-boek-werk-aksie  
D 'n piketering 
 

1.14 Die oordra van idees en gesindhede tussen die bestuur en werkers, asook tussen die 
besigheid en eksterne groepe, word ... genoem. 
 
A beplanning 
B sinergie 
C koördinasie 
D kommunikasie 
 

1.15 Watter een van die volgende stellings is waar? 
 

A Etiek in advertensies word deur die WNNR gemonitor. 
B Publisiteit gaan oor die beeld van Mr Price, terwyl advertensies sy 

verkoopsvolume wil verhoog. 
C Die doel van openbare betrekkinge is om verkope te vermeerder. 
D Bemarking is dieselfde as advertensies. 

 [30] 
 
 

 
[Bron: <www.mrprice.co.za> Toegang: Mei 2016] 

VRAAG 2 
 
Kies die mees korrekte antwoord uit die moontlike terme/woorde wat in die 
"Sakewoordeboek" hieronder verskaf word vir die stellings/verduidelikings wat volg. Skryf 
die mees korrekte antwoord langs die nommer in die Antwoordboekie wat voorsien is, 
neer. 
 
LET WEL: Daar is slegs een korrekte antwoord vir elke stelling. 
 

Woordeboek vir Besigheidstudies 

 
 
2.1 'n Proses waar die besigheid alle werksaamhede en standaarde ontleed ten einde 

algehele klanttevredenheid te verbeter. 
 
2.2 'n Besigheid wat die mark organiseer deur produkte aan die kleinhandelaar te 

versprei. 
 
2.3 'n Werkgewer weier om werknemers verder te laat werk, tensy hulle sekere 

diensvoorwaardes aanvaar. 
 
2.4 Wanneer alle nuwe werknemers oor die gedragskode van Mr Price ingelig word. 
 
2.5 Oorweeg die finansiële, klant-, interne sakeproses en die leer-en-groei-element van 

Mr Price. 
 
2.6 Die onwettige verspreiding van 'n produk. 
 
2.7 'n Metode om die menings van deskundiges oor 'n spesifieke onderwerp te bekom, 

sonder om noodwendig van aangesig tot aangesig met hulle te praat. 
 
2.8 Om die versekerde in dieselfde finansiële posisie te plaas waarin hy/sy was, voordat 

die verlies plaasgevind het. 
 
2.9 'n Lening aan 'n maatskappy wat 'n voorafbepaalde rentekoers verdien. 
 
2.10 Wanneer 'n bestuurder 'n besluit op die mening van die meerderheid werkers grond. 
 [20] 
 

50 punte 

 
  

Outokratiese styl Balanstelkaart Smokkelary 

Delphi-tegniek Skuldbrief Demokratiese styl 

Skadeloosstelling Induksie Geïntegreerde verslagdoening 

Vervaardiger Aandele  RIMS 

Totale gehalteverbetering Groothandelaar Uitsluiting 

AFDELING B 
 
Beantwoord al die vrae in hierdie afdeling. 
 
VRAAG 3 
 
Beantwoord hierdie vraag in die Antwoordboekie wat voorsien is. 
 
3.1 Beantwoord die vrae in die volgende skematiese diagram deur jou antwoord langs 

die vraagnommer in die Antwoordboekie wat voorsien is, te skryf.  
 

 
(13) 

3.2 Gebruik 'n PESTLE-ontleding en fokus op etiese, regs- en omgewingsfaktore wat 
'n invloed op Mr Price het. Identifiseer EEN uitdaging vir elke faktor en gee 'n 
aparte strategie om elke uitdaging die hoof te bied. Gebruik die tabel wat verskaf 
is in jou Antwoordboekie wat voorsien is. 

 

PESTLE-faktor Uitdaging waarvoor te 
staan kom 

Strategie in reaksie op 
uitdaging 

  (12) 
  

Korporatiewe 
beheer by die 

Mr Price 
Groep Bpk. 

3.1.1 Omskryf die 
term 
"korporatiewe 
beheer".        

3.1.2 Gee TWEE 
moontlike 
voorbeelde van hoe 
Mr Price dissipline 
in die korporatiewe 
omgewing handhaaf.  

3.1.3 Lys DRIE 
verantwoordelikhede 
van die direkteure van 
die Mr Price Groep 
Bpk.   3.1.4 Lys die elemente 

van Drievoudige 
Verslagdoening. 
  
  

3.1.5 Gee TWEE 
doelwitte van die 
JSE se Sosiale 
Verantwoordelik-
heidsindeks.     

3.1.6 Gee EEN doel 
van die Wêreldwye 
Verslagdoenings-
inisiatief/Globale 
Rappaterings-
inisiatief.  

3.3 Beantwoord die vrae in die volgende skematiese diagram deur jou antwoord langs die 
vraagnommer op die Antwoordboekie wat voorsien is, te skryf. 

 
Die Stimulus-Respons-model 

 
 
 
 
 
 
 
 
 
 
 
 
 
 
 
  (12) 

 
3.4 Lys VYF regte van die Wet op Verbruikersbeskerming. Skryf jou antwoord in die 

ruimte wat daarvoor voorsien is in Antwoordboekie wat verskaf is. (5) 
 
3.5  Beantwoord die volgende vrae in die ruimte wat voorsien is in die Antwoordboekie 

wat verskaf is. 
 

3.5.1 Wat is die voordeel vir Mr Price om 'n gedragskode te hê?  (2) 
 
3.5.2 Hoekom is dit belangrik vir ons regering om 'n doeltreffende etiese kode te 

hê?  (2) 
 
3.5.3 Beskryf een positiewe uitkoms van konflik in die werkplek.  (2) 
 
3.5.4 Bespreek een positiewe uitkoms omdat Mr Price "fluitjieblasers" in hul 

organisasie ondersteun.  (2) 
  [50] 
 

 
[Bron: <www.mrprice.co.za> Toegang: Mei 2016] 

  

Koperbesluitnemings
-proses 

3.3.2 Beskryf hoe die volgende 
die koopbesluit van 'n Mr 
Price koper sal raak:  

 
(a) Sosio-kulturele faktore  
(b) Ekonomiese faktore  

Mr Price koper wat 'n 
stimulus ontvang 

3.3.1 Verduidelik hoe 
Mr Price 
"prosesse" (as een 
van die 7P's van 
bemarking) as 'n 
koperstimulus kan 
gebruik.  

Koperreaksies 

3.3.3 Stel DRIE 
moontlike 
uitkomste vir 
die koper voor.
  



NASIONALE SENIORSERTIFIKAAT: BESIGHEIDSTUDIES: VRAESTEL I – AANVULLINGSEKSAMEN Bladsy 8 van 10 
 

IEB Copyright © 2017 

Beantwoord Vraag 4 en 5 in jou Antwoordboek. 
Onthou om die puntetoekenning as 'n riglyn vir die lengte van jou antwoorde te gebruik. 
 
VRAAG 4 
 
4.1 Bestudeer die volgende werwingsadvertensie en beantwoord dan die vrae wat volg: 
 

E-handelsbestuurder 
Mr Price Sport, Durban  

 
Mr Price Sport soek 'n ervare e-handelsbestuurder om die aanlyn bedryf te bestuur ten einde te 
verseker dat die aanlyn verkoopsteikens bereik word.  
 
Jou rol sal die volgende verantwoordelikhede insluit: 
• Bevorder die deurlopende ontwikkeling en verbetering van tegnologie om verkope te 

stimuleer. 
• Verseker 'n doeltreffende vennootskap met bemarkingspanne. 
• Evalueer alle aanlyn verkoopsprogramme.  
• Monitor mededingers se bemarkingspogings en nywerheidstendense. 
• Doen marknavorsing om webwerfakkuraatheid te verseker. 
 
Sleutelvereistes van hierdie rol: 
• Vyf jaar se aanlyn bemarkingservaring. 
• Bewese sukses om e-handelplatforms te bestuur met 'n deeglike begrip van internettegnologie. 
• Die vermoë om pligte na ondergeskiktes te delegeer. 
• Uitsonderlike skryf- en mondelinge kommunikasievaardighede. 
• Vermoë om 'n verskeidenheid kreatiewe probleemoplossingstegnieke te gebruik. 
 
Mr Price Sport is 'n gelykegeleentheidwerkgewer en is tot Gelyke 
Indiensname verbind. 
Salarispakket: onderhandelbaar op 'n grondslag van koste vir maatskappy.  

[Aangepas en vertaal vanuit <http://www.mrpricegroupcareers.com/Our-Vacancies.aspx>. Toegang: Desember 2015] 
 
 4.1.1 (a) Gee TWEE voorbeelde van wat by die posbeskrywing van die e-

handelsbestuurder ingesluit kan word.  (2) 
 
(b) Gee TWEE voorbeelde van wat by die posspesifikasie van die e-

handelbestuurder ingesluit kan word.  (2) 
 
4.1.2 (a) Lys DRIE onderwerpe wat in 'n induksieprogram by Mr Price 

behandel kan word. (3) 
 

(b) Beskryf DRIE voordele van Mr Price wat 'n goed gestruktureerde 
induksieprogram vir die nuweling het.  (6) 

 
4.1.3 Bespreek verskillende elemente wat as deel van 'n salarispakket ingesluit 

kan word. (4) 
 
4.1.4 (a) Wat is die doel van die Wet op Gelyke Indiensname? (2) 
 

(b) Beskryf in hooftrekke TWEE potensiële negatiewe implikasies van 
die Wet op Gelyke Indiensname. (4)  

4.2 Bespreek organisering as 'n taak van 'n bestuurder by Mr Price. (4) 
 
4.3 4.3.1 Bespreek die voordele wanneer 'n Mr Price bestuurder 'n demokratiese 

leierskapstyl gebruik. (4) 
 
4.3.2 Bespreek die nadele wanneer 'n Mr Price bestuurder 'n outokratiese 

leierskapstyl gebruik.  (4) 
 
4.4 Verduidelik hoe Mr Price marknavorsing kan gebruik om die prestasie van die 

besigheid te verbeter.  (5) 
 
4.5 Die bemarkingspogings van mededingers kan 'n regstreekse invloed op die wins van 

Mr Price hê. Stel strategieë voor oor hoe Mr Price hierdie uitdaging die hoof kan 
bied. (5) 

 
4.6 4.6.1 Gee 'n beskrywing van die Besluitnemingboom as 'n kreatiewe probleem-

oplossingstegniek. (2) 
 
4.6.2 Gebruik 'n Besluitnemingsboom om Mr Price te help om te besluit of hulle 

'n winkel in 'n nuwe winkelsentrum moet oopmaak.  (3) 
 [50] 
 
 
VRAAG 5 
 
5.1 Bestudeer die volgende uittreksel en beantwoord dan die vrae wat volg: 
 

Indiensnemingswetgewing by die Mr Price Groep Bpk. 
 
Die groep voldoen aan alle toepaslike Suid-Afrikaanse arbeidswetgewing. Opgeleide 
werknemerverhoudingspraktisyns lei die bestuur in die interpretasie en toepassing van 
wetgewing in die werkplek. Ontslag moet aan substantiewe en prosedurele kriteria voldoen – 
vandaar die rede vir relatiewe lae insidente van arbeidsgeskille. Ontslag is hoofsaaklik as gevolg 
van wangedrag en Mr Price word selde van onbillike ontslag beskuldig. 
 
Die groep handhaaf aktiewe lidmaatskap van die Nasionale Kleinhandelsvereniging, wat aan 
Nedlac verbind is. 
 
Om gesonde en produktiewe werksverhoudings te handhaaf, is van die uiterste belang vir ons. 
Oop kommunikasiekanale tussen bestuurders, vakbonde en belanghebbenes word 
aangemoedig. Gereelde kommunikasiesessies word gehou om alle belanghebbenes oor 
sakevordering op die hoogte te bring, prestasies te vier en nuwe mense aan die groep bekend te 
stel. 

[Aangepas en vertaal vanuit: <http://www.mrpricegroup.com/Sustainability/CSI.aspx>. Toegang: Desember 2015] 
 

5.1.1 Beskryf TWEE oogmerke van die Wet op Arbeidsverhoudinge.   (4) 
 
5.1.2 Lys VYF vereistes van prosedurele billikheid indien 'n werker weens 

wangedrag ontslaan moet word. (5) 
 
5.1.3 Bespreek regstelling vir onbillike ontslag.  (6) 
 
5.1.4 Noem DRIE kwessies wat gedurende 'n kollektiewe bedingings-

onderhandeling aangespreek kan word.   (3) 

5.1.5 Beskryf in breë trekke die rol van Nedlac in die Suid-Afrikaanse 
nywerheidsbetrekkinge-omgewing. (3) 

 
5.1.6 Wat is die voordele daarvan dat Mr Price "oop kommunikasiekanale tussen 

bestuurders, vakbonde en belanghebbenes aanmoedig"?   (4) 
 
5.1.7 Evalueer die negatiewe implikasies van Mr Price werknemers wat 

arbeidsoptrede onderneem. (3) 
 
5.2 Bespreek met behulp van 'n aparte voorbeeld vir elk, hoe en wanneer die Mr Price 

Groep die volgende strategieë sal gebruik: 
 

5.2.1 Saamsmelt (4) 
 
5.2.2 Lae koste  (4) 

 
5.3 Beskryf, met voorbeelde; hoe gehalte van prestasie deur die hoofbestuursfunksie 

van Mr Price gemonitor kan word. (5) 
 
5.4 Verduidelik hoekom dit belangrik vir Mr Price is om 'n kombinasie van monetêre 

en nie-monetêre faktore te gebruik om werknemers te motiveer. (4) 
 
5.5  

"SWOT moet die voorkeurtegniek wees wat besighede kan help om hul strategie en 
rigting te hersien." 

 
 Stem jy saam met hierdie stelling? Motiveer jou antwoord met voorbeelde wat met 

die Mr Price Groep Bpk. verband hou. (5) 
 

[50] 
 

150 punte 

 
 Totaal: 200 punte 


